
NTC-i sorkar dang '1-12-1963' cut-off-year agizüktsü nenshir Uttarakhand nung lendong tulu atalok; 10 asü, 125 sama

February 7, 2021 nü Chamoli district kübok Dhauliganga hydropower project nung nisungtem
kümzüktsü atema mapa inyakba noksa nung angur.

Kohima, February 7 (TYO):
Deobarnü Nagaland nung nisung
10 dak COVID-19 aliba putetogo
aser parnok züngsema nisung ajak
agi 12,158 kümogo.

"Tanü Kohima nung nisung 10
dak COVID-19 aliba putet" ta
Health & Family Welfare Minister,
S Pangnyu Phom-i ashi.

Deobarnü taneptsü angur
nisung ka danga maliasü aser tang
nisung 95 anepaludar. Nagaland
nung taneptsü angur ajak agi
nisung 11,826 lir,  ta paisa
metetdaktsü.

Nagaland nung COVID-19
puteta alir nisung 88 süogo aser
parnok rongnung nisung 10 tanga
timtem ajanga asü, ta Health &
Family Welfare Director, Dr Denis
Hangsing-i metetdaktsü.

Maneni, COVID-19 aliba
puteter nisung 149 tashi tanga state
temi ogo, ta paisa ashi.

Nagaland nung COVID-19
nungi taneptsü angubaji 97.26% lir,
ta Dr Hangsing-isa shisem.

District balala nung COVID-19
putetba: Dimapur (6,474), Kohima
(3,844), Mon (605), Peren (507),
Tuensang (248), Mokokchung

(192), Zunheboto (142), Phek (47),
Kiphire (41), Wokha (39) aser
Longleng (19).

Nisung 12,158 rongnung
Traced Contacts 5,041, armed
forces personnel 4,674, tanga state
tem nungi arur 1,870 aser Frontline
Workers 573 lir, ta Dr Hangsing-isa
metetdaktsü.

Distr ict balala nung tang
anepalurtem: Kohima (68), Dimapur
(24), Peren (2) aser Tuensang (1).

Tang anepalurtem rongnung
nisung 6 dak shirangba yimya
terara lir aser 89 dakbo shirangba
yimya kecha mali, ta paisa ashi.

Taneptsü angurtem: Dimapur
(6,316), Kohima (3,713), Mon
(594), Peren (504), Tuensang
(245), Mokokchung (183),
Zunheboto (139), Phek (47),
Kiphire (40), Wokha (35) aser
Longleng (10).

"Nagaland nung COVID-19
alitsü akok ta temolung melemi
bilemba sample 1,26,597
tendangogo. RT-PCR ajanga
sample 73,898, TrueNat ajanga
sample 37,196 aser Rapid Antigen
Test ajanga sample 15,503
tendang" ta H&FW Director Dr
Hangsing-isa metetdaktsü.

Dimapur, February 7 (TYO):
Nagaland nung Indigenous
Inhabitant ta ajatsü atema Joint
Committee on Prevention of Illegal
Immigrants (JCPI)-i cut-off year '1-
12-1963' amshitsü akhangba
agizüktsü ayongzüker ta Nagaland
Tribes Council (NTC)-i state sorkar
dang metetdaktsüogo.

BEER/ILP 1873 aser RIIN ya
inyakyim kasa dang lir anungi iba
atema anogo, küm aser tesem

balala mamshitsüla. Iba inyakyim
atema state sorkar nem tashi agüja
lir anungji state sorkari Nagaland
state nung cut-off year ji '1-12-1963'
amshitsüla, ta NTC-isa ashi.

State Cabinet-isa State
Assembly nung RIIN benoktsü
lemtetogo anungji February 12, 2021
nungi assembly session agidang
RIIN Act yanglutsü atema
ayongzüker, ta Nagaland Tribes
Council (NTC)-isa metetdaktsüogo.

COVID-19 Nagaland: Nisung 10 dak putet; 95 anepaludar

New Delhi, February 7 (Agencies):
India nung nisung shia nem
agütsütsü atema Covid-19 vaccine
9 tashi yangludar ta Union health
minister Harsh Vardhan-i
metetdaktsü.

"Tang linük nung healthcare
aser frontline workers nem
Covishield aser Covaxin vaccine
tem agütsüdar. Maneni, scientist
temi Covid-19 vaccine 9 tashi India
nung yangludar" ta pai ashi.

"India ya linük tulu lir aser iba
ajanga vaccine aika yanglur aser
nisung ajak atongtsü atema
scientist aser  research talila
nüngdaker" ta paisa shisem.

Tang teyangludak vaccine 7
rongnung 3 trial phase nung, 2 pre-
clinical stage nung, ka Phase 1 aser
ka Phase 2 nung lir.

VACCINE TIMBA AGÜTSÜBA
LINÜK TASEMBUBA

Alima nung COVID-19
vaccine dose timba agütsüba
linük tasembubaji India lir, ta
Deobarnü Ministry of Health and
Family Welfare (MoHFW)-i
metetdaktsüogo.

India jakdang United States aser
United Kingdom lir ta MoHFW-i
ashi.

India kübok state 12 shia nung
nisung lakh 12 tema nem vaccine
agütsüogo aser Uttar Pradesh
nungbo nisung 6,73,542 nem
vaccine agütsüogo.

Deobar anepdang 8:00 ako tashi

nung nisung lakh 57.75 (57,75,322
beneficiaries) nem coronavirus
vaccine agütsüogo. Iba atema
session lakh 1.15 tema agiogo.

India nung healthcare workers
53,04,546 aser frontline workers
4,70,776 nem COVID-19 vaccine
agütsütsü atema alizüng yur mapa
inyaker.

Taoba ghonda 24 tsüngda linük
kübok tesem balala nung sessions
8,875 nung nisung lakh 3.58 nem
vaccine agütsüogo.

Deobar tashi nung India nung
COVID-19 agi shiranger nisung lakh
1.48 anepaludar.

Taoba ghonda 24 tsüngda India
nung nisung 12,059 dak COVID-19
aliba putetogo saka kasa mapang
tsüngda nisung 11,805 taneptsü
nguogo aser nisung 78 asü.

Taoba ghonda 24 tsüngda state
aser UT 17 nung COVID-19 ajanga
nisung asüba osang kecha mali.
State temji- Haryana, Goa, Jammu
and Kashmir (UT), Jharkhand,
Puducherry, Meghalaya, Nagaland,
Lakshadweep, Assam, Manipur,
Sikkim, Andaman and Nicobar
Islands, Ladakh (UT), Mizoram,
Arunachal Pradesh aser Tripura lir,
ta MoHFW-isa metetdaktsüogo.

Deobar tashi nung India nung
COVID-19 aliba putetertem
züngsema nisung ajak agi 10,827,314
kümogo. Iba nungi parnok
10,522,601 taneptsü nguogo aser
nisung 155,032 süogo.

India nung Covid-19 vaccine 7 teyangludak lir

Guwahati, February 7 (Agencies):
Bendanger tashi kar ajanga India
nung süngo industry tenüng
menüktsütsü meranger ta Prime
Minister Narendra Modi-i Deobarnü
ashi.

PM Modi-i Assam kübok Sonitpur
district nung Dhekiajuli semdangdang
iba osang metetdaktsü.

Deobarnü PM Modi-i Asom
Mala scheme kübok Rs 7,700 crore
endokba gari lenmang ama yangluba
lapoktsü aser Biswanath Chariali o
Charaideo nung medical college ana
lapoktsü asoshi lung azüngtsü.

Iba sentong nung Assam chief
minister Sarbananda Sonowal aser
Assam health minister Himanta
Biswa Sarma na aden.

"Bendanger tashi kar ajanga
India nung tea industry tenüng
menüktsütsü atema tasa atongba

Bendangertemi tea industry tenüng
menüktsütsü meranger: PM Modi

indang kulikakettem kar nguogo" ta
Modi-i ashi.

"Parnoki shisatsü tamajung
bener asen tea industry nung mapa
tamajung inyaktsü meranger saka
ibaji matalokdaktsütsü" ta paisa
metetdaktsü.

PM Modi-isa medical students
dang Assamese oshi nung medical
studies azüngtsü ayongzük.

"Pei oshi nung medical education
sayuba ajanga doctor tajung
madoktsü asü? Assam nung medical
college 6 lapoktsü lir anungji
Assamese oshi nung sayutsüla" ta
pai ashi.

"Asom Mala scheme kübok state
nung tongtipang highways tajungba
yanglutsü aser iba ajanga transport
network ajungba den yimtsüng aser
jila ajak sendakteptsü" ta Modi-isa
metetdaktsü.

Dimapur, February 7 (TYO):
Dimapur nung February 9, 2021
nungi Covid vaccine agütsüba
maparen tanabuba shilem
tenzüktsü, ta CMO Dimapur office-
i metetdaktsüogo.

Covid vaccine agitsü atema
nisung 12000 (frontline workers)
tenüng agüja lir, anungji February
9 anepdang 10:00 ako nungi iba

mapa tenzüktsü.
Iba asoshi tesem ana nung

session sites den technical
nüngdakbatem amenoktsü. Ka
Commissioner Police office
Dimapur nung police atema aser ka
Urban Primary Health Center
Duncan Basti nung district
administration atema lapoktsü, ta
CMO Dimapur office-isa ashi.

Dimapur nung Covid vaccine agü-
tsüba shilem tanabuba tenzüktsü

Dehradun, February 7 (Agencies):
Deobar anepdang 10:30 ako meta
Uttarakhand kübok Chamoli district
nung rüjeb agi akümba lung ka
jakzüka aoba ajanga lendong tulu
ka atalokogo.

Lendongji Dhauli Ganga valley
nung atalok aser iba ajanga
Rishiganga Power Project ajunga
raksatsüogo.

Iba lendong nung nisung 10
asü aser 125 tema sama bushiteper
ta ketdangsür kati ashi.

Uttarakhand CM Trivendra
Singh Rawat-i tasür kibong shia
nem Rs 4 lakhs teyari agütsütsü
metetdaktsüogo. Külen, Prime
Minister Narendra Modi-ia iba
lendong nung tasür kibong shia
nem Rs 2 lakh teyari agütsütsü
shiogo.

PM Modi-isa Prime Minister's
National Relief Fund (PMNRF)
nungi kanga mejungi yirur shia nem
Rs 50,000 teyari agütsütsü
metetdaktsüogo.

Rüjeb agi akümba lung jakzüka
aoba ajanga anentsüh tulu ka alu
aser Dhauli Ganga ayong nung
tzümetsüng adokdaktsü.

"Tapovan dam anasa mapa
inyaker nisung 16 tashi ITBP-i
kümzükogo. Tapovan-Reni nung
power project ka nung mapa
inyaker nisung 125 shi ka samar
bushiteper. Tasümang 10
ngutetogo," ta ITBP Spokesperson
Vivek Pandey-i metetdaktsü.

"Tunnel tanabuba nung
nisung 30 shi ka lir ama bilemer aser
onoki taonunga mapa inyaktsü.
Onoki mapa inyakdar aser parnok
kümzüktsü imlar" ta Vivek Pandey-
isa ashi.

Iba lendong ajanga Pauri, Tehri,
Rudraprayag, Haridwar aser
Dehradun district tem nunga
kümdanga alitsü osang
metetdaktsüogo.

Tzümetsüng ajanga Raini
yimtsüng anasa Rishi Ganga power
project ajunga raksatsüogo, ta Indo
Tibetan Border Police (ITBP)
osang ka ajanga ashi.

Uttarakhand Chief Minister
Trivendra Singh Rawat-i nübortem
dang tzümetsüng indang video
tejentem amshia olulu
meprokshitsü atema mepishia
metetdaktsüogo.

Külen, Uttar Pradesh sorkaria
Ganga ayong anasa aliba district
ajak nung ketdangpurtem dang
kümdanga alitsü aser ayong nung
tzü level jungjunga reprangtsü
tetuyuba agütsüogo.

Tanep lendong atalokba sülen
ITBP aser  NDRF teloktem
Uttarakhand-i yok, ta New Delhi
nung ketdangsürtemi ashi.

"State Disaster Response Force
(SDRF) Joshimath nung mapa
lemzüktsüogo. Dehradun nungi
National Disaster Response Force
(NDRF) Joshimath-i yokogo. Onoki
tayimtsü ajanga ano telok asem-
pezü ka yoktsü," ta NDRF DG SN
Pradhan-i ashi.

Indian Army nungi columns 6
(600 personnel) tashi tzümetsüng
agi kongshia aliba tesemtemi
yokogo, ta Army ketdangsürtemia
metetdaktsü.

Air Force-i iba lendong asoshi
Task Force commander inyaktsü
atema Air Commodore-rank officer
ka mapa lemzüktsüogo aser Chief
of Defence Staff Gen Bipin Rawat-
i rescue operations ketdangsüa
repranger.

NPF Minority Wing ajanga lenir nem tenüngsang agütsüba sentong agi Youth Alive Society Dimapur dang pelaba lemsatep

Dimapur, Tsüklai/February
07 (TYO): Yimten yimsüsüba
wadang nung Dimapur nung
aliba Minorities nem konang
nungsang bener arutsüba asoshi
Mukibur Rahaman, Secretary
(COB) NPF Central nem
tenüngsang agütsüba sentong
ka February 05, 2021 nü
Zalmahal Conference Hall nung
Minority Wing NPF ajanga
ayongzüka agia liasü.

Iba sentong nung NPF party
nungi Dr S Amos Lkr, VP NPF
Central; Wati Jamir, VP
Dimapur Division; Itokhu
Chophy, General Secretary
Dimapur Division;
Wangshikokla Jamir, GS NPF
Women Wing Central; NPF
Minority Wing Central  nungi
Arun Mishra, Apun Naben,
Roshan BK nunger den ano
political masüba civil society
nungi Kumar Subba founder
President DGU, Ahidur
Rahaman working President
Muslim Council aser Makhan
Chetia Chairman Assamese
Community nungertem dena

liasü.
North East India nung

Regional Party tejentiba, NPF
nung Central office bearer ama
shimba atema NPF Minority
Wing tenüng nung Puja Das
Paul, women coordinator NPF
Minority Wing aser Shahid
Barbhuiya President MW
Dimapur Division nati Mukibar
Rahaman nem naro, shawl aser
muffler den pelashishia
agizükba kulikaket ka agütsü.

NPF Minority Wing kübok
lenirtemi nübur ajungtsü atema
bendanga agüja inyakba asoshi
iba sentong nung o jembirtemi
tenüngsang agütsü aser Central
team nung COB ama Minority
Wing nungi lenir tetemjen
shimba asoshi NPF tir Dr
Shurhozelie aser Achumbemo
Kikon Secretary General NPF
na dang pelaba lemsatep, koba
Minority Wing atema alizüng
tongtetba amai alitsü.

Iba sentong nung
mendenpuba,  Roshan BK
ajanga tarur pela agizüka,
Wangshikokla Jamir ajanga

Tsüngrem temoatsü jazüka
sarasademer senden tenzük.

Iba sülen senden nung
adener  par ty lenirtemi,
temolunger aser tentet balala
lenirtemi ajungshi o jembia
liasü.

NPF-i sorkar kumtetba
mapang aser aji masüdang
Minority Wing nung lenirtemi
anibelem mesasai mapa balala
inyakba osang Bishnu
Bhattacharjee ajanga agütsü.

Nagaland nung kin tilatem
temaba jenjangi ajungkettsü
asoshi political party aser civil
society temi nendaka agüja
inyakba atema pai pelaba
lemsatep.

Tashidak wara tamajung agi
tesem ajungalen sünga alidang
NPF Minority Wing ajanga
teyari balala agütsüba atema
Apun Naben-i pelaba
lemsatepa liasü.

NPF Minority Wing den
yaritepba asoshi Shahid Ahmed
Barbhuiya ajanga NPF party
lenir aser political party masüba
lenirtem dang pelaba lemsatep.

Dimapur, Tsüklai/February
07 (TYO): Guwahati nung
January 6, 2021 nü anojungi
aser ajungbena Nagaland
Pradesh Congress Committee
indang vice president, Jonathan
Ao asüba osang angashia
aoksar aser jashir, ta Kohima
District Congress Committee
(KDCC) ajanga sangdong ka
nung ashi.

Asür Jonathan Ao ya
ajemalur aser sasa-pela yimya
aliba nisung ka liasü, shiba dak
teti renema aliba sempet ajaki

meteta lir. Pai state nung
Congress party ya jenjang
balala nung bendanga agütsür
tenzüka arua vice president
menden tongtet. Pai Congress
party indang secular ideology
aser tangatetba sülen ajemalua
anidakba ya state nung party
lenir aser party nung inyaker
asoshi tatishitsü tajung ka lir, ta
KDCC ajanga ashi.

Pa asüba ya party asoshi
takoksa tulu aser party nung
tazüng tuluka adokdaktsüogo,
koba süngdaktsütsü kanga tasak

alitsü, ta ashi.
Asür kinungtsü Lanuienla

Lemtur aser tanurtem den
KDCC ajanga asükhu
lemsateper aser parnok
mangyim tejashi nung aliba
mapang Tulusang Tsüngrem-i
parnok nem tashi tasen agüja
molung süngzükjang, ta
sarasademer. Maneni asür
tanüla tesunep nung
anisüngzükjang ta
sarasademtsür, ta KDCC tir,
Kevi Vizo ajanga sangdong ka
nung ashi

Kohima District Congress Committee ajanga asükhu lemsatep

Dimapur, Tsüklai/February
07 (TYO): HQ IGAR (North)
kübok Assam Rifles, Shamatore
Battalion ajanga February 6,
2021 nü Noklak Town kübok
High School sector nung kitsük-
kirong tuluka nokdanga liasü.

Kitsük-kirong lendong
atalokba osang angazükli
Noklak Post nungi Assam Rifles
temi arrsanga oa yangji aliba
nüburtem aser Noklak police
den külemi iba mi ya anasa aliba
tesem nung kaoloka aotsü aliba

nungi nokdanga liasü.
Iba mi remseptsü atema

Noklak post nungi nibendang
amshiba hadirtem bener oa mi
ya remsepa liasü. Mapang
shidak nung mi remseptetba
ajanga asü-amar, yiru-yiponger
mesüra ki-o-jen tulu arungba
meliasü.

Assam Rifles temi iba ama
mapa tajung inyakba atema
Noklak nung aliba nüburtem
aser lokti tentet balalai
pelashishia agizüka liasü.

Assam Rifles temi kitsük-kirong lendong nung yaritep

Dimapur, Tsüklai/February
07 (TYO): HQ IGAR (North)
kübok Assam Rifles, Longding
Battalion ajanga February 6,
2021 nü LongKhaw aser
Maihua nung Security Meet
ayongzüka liasü.

Region nung yimjung
lidaktsüba nung Security Forces
yaritsü aser telung nung alirtem

inyaksangshi indang osang
lemsateptsü atema nüburtem
nem awareness agütsütsü aser
ajungshitsü atema iba Security
Meet ya ayongzüka liasü.

Iba tesem nung alirtem dang
NSCN K-YA/danga telok nung
anioktsü sentong ayongzükba
nung madentsü atema rateta
ashi. Lanurtem armed forces

nung anioktsü atema Unit
ajanga renemshiba sentong
balala agiba indang osang
parnok den lemsatep.

Iba sentong nung lanur aser
kaketshir lenirtem ajunga arua
aden. Security Forces ajanga
yimjung tesunep atema Security
Forces den yariteptsü, ta
sentong nung adenertemi ashi.

Assam Rifles temi Security Meet ayongzük

Dimapur, Tsüklai/February
07 (TYO): Youth Alive Society
Dimapur ajanga Lirmen,
Tsüremmen aser Akumen
yimtsüng nung aliba kibong shia
nem COVID-19 teyari ama
jang, dal, totzü, metsü aser sapon
tem agütsüba atema kanga
pelar, ta Lirmen, Tsüremmen
aser Akumen putu menden
ajanga sangdong ka nung

lemsatep.
Nenok mapa tajung asoshi

Tsüngremi maneni moajang, ta
Lirmen Village Council
chairman B. Kümzuk,
Tsüremmen Village Council
chairman S. Mar Lkr aser
Akumen Village Council
chairman I. Tongpang
nungertemi sangdong ajangasa
ashi.

Agartala, Tsüklai/February
07 (Agencies): Tripura nung
mapa nungi anentsür aliba
tesayurtemi Tripura High
Court  aser  sta te Human
Rights Commission nung ken
o benoka lir.

Tesayurtemi maneni
longkak aitba sentong
ayongzüktsü asoshi temelaba
bushia high court  dang
asüngdang aser January 27 nü
police temi parnok dak züka
merenshiba atema Human
Rights Commission nem
ashishitepba ken o ka agüja
liasü.

Supreme Court  ajanga
parnok shimba maparen nung
meshidak inyaka lir ta ashiba
sülen 2020 küm March ita
tesayur 10,323 mapa nungi
anentsü.

Tesayurtem ya Agartala
nung December 7 nü nungi
longkak aita arur aser parnok
mapa tanaben meyipa meshir.

Ajisüaka parnok anogo 51
longkak aitba sülen police aser
administration ajanga mera
agia longkak aitba tesem nungi
aridok.

"Onok mapa asoshi

takhangba agüja yimjung nung
mener longkak aittsü asoshi
temelaba meshia Tripura High
Court  nung ken o ka
benokogo," ta tesayur aser
Joint Movement Committee
lenir Bijay Krishna Saha-i
ashi.

"Onok iba sentong agitsü
atema district administration
ajanga temelaba magütsü aser
onoki high court  dang
asüngdang.  Iba ken o ya
tekeratiba nung jembitsü
imlar," ta pai ashi.

January 27 anepdang
police temi yimjung aser
democratic yimya nung
longkak aiter dak miimchir
temeden nung aibelena mera
agiba asoshi state Human
Rights Commission nung ken
o benok, kechiaser parnoki
tetsür longkak aiter  aser
parnok indang tanurtem dak
teka sangshi, ta Saha-i ashi.

2018 küm Tripura state
assembly election magidang
BJP-i tang amshiba ozüng
agizüka tesayurtem tanaben
shimshitsü nangzüka lir, saka
iba tenangzükba mapa kuma
meinyaki lir.

Mapa nungi anentsür aliba
tesayurtemi teyari bushir

Mizoram nung ita 11 sülen tenla kitem lapokogo

Dibrugarh nung aliba Assam Medical College and Hospital (AMCH) nung Indian Medical
Association (IMA) Dibrugarh branch-i lumia lungkak aitba sentong ka agiba angur.

Ayurvedic doctors nem surgery asütsü melaba anema IMA-i lungkak ait

Assam nungi lanur asemi alima nung kanga sapua amshiba TikTok app mesüka TipTeapi
ta ser app ya purapiteta yangluogo. Tip Teapi ya India nung TikTok app melena amshitsü
akok. Iba app ya Dergaon nungi Saswati Kotoky, Jorhat nungi Amarjyoti Gautam aser
Dibrugarh nungi Himanga Madhukalya nungertem yanglu. Par asemprong ya Jorhat
Engineering College nungi MCA PG degree holders lir aser parnoki yangluba app ya TikTok
ama kasa amshitsü.

Dibrugarh, February 7
(Agencies): Dibrugarh nung
aliba Assam Medical College
and Hospital (AMCH) nung
Indian Medical Association
(IMA) Dibrugarh branch-i
mixopathy anema lumia lungkak
aitogo.

Mixopathy ta asüba ya
modern medical science den
homeopathy aser Ayurveda
meyoktepba dang ajar.

Central Council of Indian
Medicine (CCIM)-i Ayurveda
doctor tem nem surgery agitsü
melaba anema IMA state
branch-i February 1 nungi 14
tashi lungkak aittsü ayongzüka lir.

Yaküm November ita
CCIM-i PG Ayurveda
Education Regulations, 2016
nung temelenshi kar bener aru
aser iba nung Ayurvedic

postgraduate (PG) students
nem general surgery,
orthopedic, ophthalmology,
ENT, dental procedures aser
surgeries atema training agitsü
melar.

CCIM-i ashiba agi, surgery
indang stream ana nung training
agirtem nem MS (Ayurveda)
shalya tantra general surgery
aser MS (Ayurveda) shalakya
tantra (disease of the eye, ear,
nose, throat, head and
orodentistry) tenüng jaloktsütsü.

"Tawa medicine indang
system ajaka ka küma loktepba
atema Indian Medical
Association-i tebilemtsü abener,
kechiyong iba ajanga nisung
million aika lendongi idaktsütsü"
ta IMA Dibrugarh branch
honorary secretary, Bedanta
Bhuyan-i ashi.

"IMA ya modern medicine
nung doctor tem indang telok
tongtiba lir aser Ayush dena
modern medicine indang
inyakyim nung benjabeno melii
yunür" ta Bhuyan-isa
metetdaktsü.

CCIM-i Ayurvedic PG
doctors nem surgery balala
agidaktsütsü melaogo saka iba
ya modern medical system
nung training shitak agiba
surgeon temi ang agir. Iba
atema nübortem kanga
shisabulur. Anungji IMA-i iba
telemtetba ya meyipa agitsü
akhanger.

Medical Council of India
(MCI)-i PG course titled MS
(General Surgery) nung
ajemdaker modern medicine
sasep nung surgical skills
asadanger.

Assam kübok Dhubri district administration-i temelaba
malirtemi combat dress /combat like dress masemtsü atema
tenokdangba agütsüogo. Meimchir taküm aser rongsen
atema lendong bener marutsü aser tensa meraksatsü atema
Dhubri nung District Magistrate Deba Kumar Kalita-i iba
tetuyuba agütsüogo. (Dhubri, February 7)

Aizawl,  February 7
(Agencies): Mizoram nung
ita 11 jungnüa tamangba dak
sendakba tesemtem
shibangba sülen Deobar nungi
lapokogo.

COVID-19 wara ajanga
Khristantem timba ser aliba
Mizoram state nung yaküm
March 15 nungi tenla kitem
shibangtsüsa aküm. COVID-
19 mena tepba  azüoktsü
atema ita 11 jungnüa tenla
kitem shibangba sülen tanü
nungi lapokogo.

Ajisüaka, Union Ministry of
Home Affairs (MHA)-i
latettsüba Standard Operating

Procedure (SOP) nung aliba ama
tenla kidang nisung 200 mesüra
50% dang adenshitsü melar.

Sabba th amangertem
atema Honibar  anüngdang
aser tanga tamanger teloktem
atema Deobarnü tenla kitem
lapoktsü. Tanga anogotem
nungbo sentep magitsü.

Mizoram nung nisung 4382
dak COVID-19 aliba
putetogo a ser  parnok
rongnungi nisung 4350
taneptsü nguogo.

Mizoram nung tang nisung
23 dang anepa ludar  aser
COVID-19 agi shiranger
nisung 9 süogo.

Imphal, February 7
(Agencies): Northeast kübok
National Highways nung
telungpur telok balala aser
ashikülakertemi mapang shia
rakzükraktemba maparen
kanga bulua inyaker.

Iba ama ozüng alema sen
saruba ya state kar nungbo
'gunda tax' ama züngshir; kasaji
northeast state kar nungbo item
maparen dang 'life tax' ta-a ajar.

NH-37 (Imphal-Jiribam
route) nung ashikülaker aser
nisung tamajungeri ozüng alema
rakzükraktemba maparen ya
Assembly nung Congress MLA
Khumukcham Joykishan Singh-
i benok.

Iba onük atema Hokolbarnü
Chief Minister N Biren Singh-i
"lenmang nung auertem, ozüng
alema inyaker aser
telungpurtemi rakzükraktemba
maparen mittsü atema state
kübok National Highways nung
police commandos aser security
teams yutsütsü," ta assembly
nung metetdaktsü.

Assembly nung National
Highway nung rakzükraktemba
dak sendakba nung Joykishan
Singh-i asüngdangyaba
mapang, CM-i security
akangshitsü telangzüba agütsü.

Manipur information &
public relations department
ajanga ashiba agi, National

Highways nung mejangjaba
nisungtemi tax saruba densema
tzüzüng ozüng aser tensa
azüoktsü atema sorkari
bendanga agütsür inyaktsü
molunga lir.

NH-37 kübok Nungba tesem
nung January 31 aser February
01 aonung atalokba osang dak
sendakba nung jembiba mapang
CM Biren Singh-i ashiba agi,
"ozüng alema tax saruba
magutsüba ajanga nisung kari
cement bena aliba truck ka
lungreni nungzüka yok.

Iba maparen dak sendakba
nung FIR ka benokogo, ta
Assembly nungsa Biren-i
metetdaktsü.

Manipur nung National Highways security akangshitsü: CM Biren Singh
Guwahati, February 7
(Agencies): Supreme Court-i
February 11 nü aluyimer lennir
aser Raijor Dal President Akhil
Gogoi indang bail temepishiba
angadangtsü.

Supreme Court ajanga
angadangtsü aliba bail ya Akhil
Gogoi indang mezüng bail
temepishiba asütsü.

February 11, 2021 nü
Supreme Court nung judge
asem agi akümba bench kati
Akhil Gogoi indang bail
angadangtsü.

Supreme Court indang
bench nung Justice NV
Ramanna, Justice Surya Kant
aser Justice Aniruddha Basu
nunger züngsema lir.

January 7, 2021 nü Gauhati
High Court ajanga Akhil Gogoi
indang bail plea magizük.

December 2019 nungi
tenzüka Akhil Gogoi ya
tepuokdak nung yua lir.

2019 küm December ita
Anti-Citizenship Amendment
Act (CAA) anema longkak
aitba mapang Assam nung
rongrong tulu adokba nung Akhil
Gogoi-i tongti shilem agia lir
temulung melemi bilema
December 12, 2019 nü Jorhat
nung Police-i pa apu.

Akhil ya Unlawful Activities
(Prevention) Act dena ken o
balala kübok tai tonglokja lir.

Assam nung CAA anema
longkak aitba mapang rongrong
tulu adokdaktsütsüsa maparen
inyakba nung Akhil-i tongti
shilem agiba dak sendakba nung
NIA ajanga benokba ken o ana
nungi ken o ka atema Guwahati
nung special NIA court ajanga
pa nem bail agütsüogo.

"Gauhati High Court ajanga
iba ken o magizükba angazüka
Supreme Court nung benoka
jembitsü onoki lemtetogo aser
January 27 nü iba dak sendakba
nung petition ka agütsüogo," ta
Gauhati High Court-i Akhil
Gogoi indang bail plea
magizükba sülen advocate
Shantanu Borthakur-i
metetdaktsü.

Feb 11 nü Supreme Court-i Akhil
Gogoi indang bail angadangtsü

Akhil Gogoi (File photo)

MOZÜMORA ACHIR MITKARTEM

Tawa Nagaland police-tem senden sentong ka nung
Nagaland police-tem rongnung mozümora achir aser
yi lar aika lir ta ashiba osangji taoksatsü aser

shisabolutsü osang ka lir. Iba osang ya tangari masü saka
Nagaland kilo kilonseri ashi nungji kanga dang shitak asütsü.
Alima nung tamajunger aliba agi mitkartemji (police)
nüngdaker. Item tamajungertem rongnungji mozümora
achirtem aser yi lartemji dena lir. Itemji nokdangtsü aser
azüoktsü asoshi mitkartem shimer saka mitkartemjiang
tamajung inyakertemji süra asenok asoshibo alima
tatembang ka atonger amai asütsü. Aji oda, tanü Nagaland
nung asenoki ajuruba tebilemtsütem ya zünger mezüngma
shiba dangang tonger shiba dangang matong, indangindanga
inyaker aser alir agi kanga ajema lir. Delhi nungi yokba sen
agi asenoki asen lima nung asenok ajangzüktsüsa
meinyaktetter, anungji taneptsü aser kaketshisatsü bushii
ali kimong dena yoka bendangleni aor. Tatsüba agi, asen lima
nung kinunger aser medemertem den pelatepa kazüa
senzüdaka maka, anungji takaba ajak bener tangar topur
tajung lima bushia oa kazüa senzür arur. Joko, asen lima
nungbo kima yimdong nung tejajadak nunga mobile phone
dena rakzüka bener aoba otsü lir aser gari auyaba manener.
Iba ama tensa mapang ka nung peisasa pei taküm azüoka
litetba aser pei lima aser nübortem tamajung nungi kümzüka
yunüba shisatsü adenba mitkartem ayutsü kanga nüngdaker.
Ajisüaka, asenoki asen lima aser lokti ajungtsü bilema
inyaktsü melen mashikoshi inyakba mapatem aika lir aser
item rongnung mozümora achir aser yi jemertemang parnok
taküm danga melenshira ta bilema theology züngdaktsür
aser senotsü endoka asüyonga sepai mapai yoker.Iba jagi
tanü Nagaland police nung tebilemtsüji adoker aser
Tsüngrem tenzüker tajung agi anünger. Aji oda, Nagaland
police nung mozü aser yi lar aliba agi nümamedangtet
shisabolua jembiba angashidangji, parnokji teshimdang
shibai koma shim (?) ta metetnüa aiter. Aiben Nagaland
police nungbo kecha metendang aser tatidanga magii dang
shimokba otsü angashir aser iba osangji shitaka ta, tang mozü
aser yi lartem Nagaland police nung aliba indang jembidangji
jangjar. Atangji, ibaji kodang bilemdangdir, tang police nung
mozü aser yi lar alirtemji tai masü saka yi lar aser mozümora
achirtem Nagaland anüktsü asoshi mitkar asütsü
shimertemjiang tai asütsü, anungji parnokjiang tama
merenshimatsüla aser melenshitsüla. Tanübo yi jemer aser
mozümora achir police-tem majungba indang jembir saka
parnok dang nungibo parnok shimertemjiang kanga agia
tamajungba lir. Nagaland nung police majungba agi aser tashi
maitba agi alima tensa mapang tamajungba küma ora, ibaji
police-tem majungba kisüng agi masü saka police mapa nung
ajung majung kecha mashishi aser metendangi aniokertem
tai asütsü. Kenü social media ka nung, nisung kati Manipur
nung police-temi kaini lu ayimba raksatsüba indang tera
tiluja ashidang, kaini lu nung züsentetba ayokba sen jagiang
par chirnurtem police mapa alia idaktsütsü sentong lir ta
zülua angu. Iba jagi tanü Manipur lima dang masü saka
Nagaland tia dena sayur. Police nung mozü aser yi lar alibaji
police mapa inyakdang chibaba mesüra jembaba masütsü
saka yi aser mozü lar kümerang police mapa jagi aiba asütsü.
Aji oda, Nagaland police-ibo drugs addicts aser alcoholics
dena yiteter süra, iba aiba lenmangji ka alitsü. Ashiko, iba
lenmang nungjibo senotsüa aika endoka jajaa alitsü. Iba
lenmangji meshibang tashi Nagaland police nung yi jemer
aser drugs achirtem ipet aitsü aser oda-odabo Nagaland
policetem rongnung yi majemer aser drugs machirtem
dangbo tachir aser tajemer teimba kümadoktsü. Ibaji koda
tesasatsüka asütsü ? idangjibo chia jemer ozüng amshirtemi
ozüng raksatsü, tanishirtem dang tashi mangatsü aser
nübortem anema lendong mapa inyaktsü. Tanü asenoki sen
ishika aginü dang maparen aika nung kangasa meindang
inyaker, ajisüaka iba jagi asenok lendongang ajurutsü.
Joko, asenoka asen l ima yanglushitsü asoshi asen
mulungsentsü aser jakla yimya melenshir apusodi. Alima
raksaa aliba yanglushitsübaji asen alidak aser asen mapa
inyakdak office nung mesüra alu nung lia mapa tilaka
indangindanga inyak tenzükba nungi tenzüktsü. Iba
tangatetba aser temulungtetba nung asenokbo police
nung mozü mora achir aser yi jemertem dang nung jagi
tama melenshitsü merangdi.

TANÜ PUTU DEN APET AROGO TENYABA MAPA
~ Dr. Supongmayang Longkumer (Bangaraper)

(Yashi adok nungi...)

Asenok arogo inyakyim maparen nung item amala teyimla samar alir nem,
sendokba masü, saka teyimla agüja, ajungshitepa Khristar arogo dangi anir
arutsü asen arogotem tenyaba mapa nung teinyaktsü wadang tulu lir. Ni
amanger, sentepi metitemi aortem süaka aika tetemsüba aser temenen maket
tamanger ta meshitettsü. Ni angatetba agi, arogoji tetemsüba maliba
tamangertem saka Tsüngrem taochi bushirtem atema lir. Arogoji temeshipur
atema dang masü, saka arogo tenyaba mapa meimchir ajak nem shi-azü aser
tanela nung tamdaktsü aser tajemdaktsü teyimla agütsüba sabang lir.
Tenzükba wadang ta kodang südir, mezüngbuba nung pei arogopurtem,
yimtsüng aser jila nung alirtem  asoshi khuret abentsü kanga nungdaker. Shin-
o ka agi, "Pei ateptsüng memerük sür tangar ateptsüng koda merüktsütsü" da
ashiba ama, Arogo-i pei santem den tsürabur ka ama tesendaktep koma ayur?
Tat. agi, 'phone call' ka ajanga mesüra ojang osang ka ajanga - "Koma lir, nenok
asoshi arogoi sarasadem nung bilemtetdar ago" ta metetdaktsüba ajanga
tesangwa, tepela, teyimla, anisüngzük, aser tesendaktep bener arutsür. Iba ya
arogo tenzükba mapa mezüngbubaji masü no? Nüburtemi arogo bushitsüba
mapang masü, saka arogo-i sama-a aliba nüburtem bushitsü mapang ta
bilemer. Yisu alimai arubaji amangbapur atema dang masü, saka sama alirtem
asoshi aru asünung asen arogo-ia iba mapa ya o agi dang asü mapa sayutsü
nungdak.

Covid-19 aser Arogo

Arogo ya tekülem yimya, sentong, aser tekülem mapai sayuba tetuyuba nung
amenloka alir. Kibuba Benjong nung asenoki amshiba oset ya shidakba
tsükmenatsü yi aser piyazü meinokba am amshitsü asü? Teka agi nemmeta
sarasademtsübaji shitakba tanebtsü angutsü sarasadem asü? Tenlaki dangi
aoba jagi dang nisung kaji tamanger ka ta agizüktsü asü? Temetettsü kaji,
Laishiba nung zülua aliba ama zülu tejangja/shitak dang benshir asü mesüra
temaitsü/tetezü keta zülubatem ama amshir? Kodang amangpapurtemi wara-
tashidak aketer dak sadangsara mesüra tai nemloktsür, pangja-balema olulu
jembia pa/la par kibong aenlen nungi arur den sembaa reprangba yimya
awashitem benshir, iba jagi pesaperong aser tim masüba yimya den melemsa
adokdaktsür. Ano kar-i aibelena bilemer, wara agi adongba tetezü Tsüngremer
atakatem mesüra Tsüngrem nungi teremshi ta jembitsür. Saka bilemdangra
shirnoki sembar, tiyazü olulu sangoktsür, melemsa ketdaktsür, sadangsara
jembir, aser tangar jenjang nemja bilemer, aji-a tashidak tamajung ka masü
no? Kechi jenjang tashi asen arogoi meimchir shisa ramar den, tasü maiter
den, aser pei sasa ila bilemertem asoshi tesünebtsü aser parnok talenba
nungjagi nüchi kümdaktsür?

Iba ama wara mapang asenok ajak lungjemer mapa agi temeim nung asen
kiyong-kidanger dang sayutettsü akok. Aibelena sangoktsüba osang, olulu,
aser sadangsara yimyatem indoker Tsüngremer tenyaba mapa nung alitsü
koda tajung. Asen arogo aser amangbapur-i aria bilemba mulungjang dener
aser taochi aketba liba-liru benshitettsü iba ya maongka lir. Asenoki
metetsübaji, wara tashidak ya dang menateper masü, saka aria bilemba aser
toachi mulungsentsü agi benshiba yimya ya-a menatepba aor. Covid-19 dak
ajemdaker shirangertem mezüngmeshiba, atalaba, aser mashi-koshi angatetba
jakla liro yimyatem melenshidaktsütsüba ya asen arogo khuret lir. Iba ya arogo
tenyaba mapa nung mezüng teinyaktsü shilem rongnung ka ta bilemer! Yisu
alima nung alidang tatishitsü aika yutsüa lir. Pai kodanga tashidak tamajung
agi shirangertem aser lokti nung jendokertem mesendok, saka aria bilema,
taochi, aser temeim agi yari. Yamaji tanü tensa nung asen arogo shilem
tatishitsü tajung, teyimla agütsütetba, aser akokba agi lemsatepba khuretji
abentsü mapang lir.

Otem

Arogoi tanü putu den apet tenyaba mapa nung arok-aroka shisadangtsü
rongnung iba shisadokden ajanga kar yamai aroka bilemdangdi:

* Laishiba aser Tsüngrem indang bushiba nung asenoki aibelena ratettsüba
ali-asü mali?

* Tajaba mapa nung Arogo tenzükertem aser nüburtem tsüngda tesendaktep
kechi koma alitsüla?

* Alima nung wara-tashidak menatepa aoba mapang ka nung arogo-i kechi
tashi aser koma tenyaba mapa nung santem kümzüka yutet?

ANOGO ABEN TSÜNGREM DEN

Tanelai na kong yutsü?
1 Korint 12:7

Na tanaben asoba second nung nai tanela
temeshi agizüker. Tanela temeshiji sempet lir.
Tsüngremi ne nem langka magütsü. Pai pa
sasa agütsü. Tanela temeshiji Tsüngrem lir.
Ne taküm ajanga Pa taküm lia sayudang, ne
dak takoksang Tsüngrem ne dak, Pa sendong
atalokdakja alir. Tanela Temeshi na
ajangzüktsü atema masü tangar ajangzüktsü
asoshi na ajanga jungkai adokdaktsür.

Temang nung züngsem shia dang sayutsü
asoshi Tanelai na arogo ka dangi anitsü (1 Kor.
12:18). Na terepranger dang asütsü asoshi
Tsüngremi arogo temang nung züngsem
mekümdaktsür. Tanelai temang nung ne nem
mapa lemzüktsü, aser iba mapa asoshi pa ne
den atentsü.

Tejen Lai nung Tsüngremi pa tenzükertem
temeja mapa lemzüktsü aser iba mapaj i
atalokdaktsütsü asoshi pa tanela parnok dak
lidaktsü. Tasen Lai nung Tsüngremi tamanger
züngsem shiaji tamang nung taküm aliba tenük
telen ka ama yutsü. Tsüngremi koda
jangratemtsü mapa nungloktsü! Tanü Tanela
Temeshi tamangertem sobutsür kechiaser Pai
pa tenzükertem ajak nem mapa ka-ka agütsü.

Ne dak Tanela Temeshi aliba ajanga tangar
nem kechi tajangzük agütsür? Na atema
temang nem nüngdak angatetdaktsütsü asoshi
Tsüngrem shidakji ne nem sobutsür. Nai
Tanela Temeshi ne dak satoka mapa
inyakdaktsüra na ajanga tangar moatsütsü.

Myanmar sepaitemi yimsüsüba agi Khristantem timtemtsü

Yangon yimti (Myanmar) nung Tenla ki tejentiba rongnung ka- Immanuel Baptist Arogo
Tenla ki noksa nung angur. Iba Tenla ki ya 1885 küm semzüka liasü.

February 07, 2021: Tawa
Myanmar linük nung sepaitemi
lenirtem apuba sülen küm ka
emergency sangdongba ya linük
nung Khristan million 4.4 atema
osang tamajung ka lir, ta
Christian persecution
watchdog- Open Doors-i
metetdaktsü.

Open Doors'
Communications Director for
Asia, Jan Vermeer-i, "Tesüiba
küm 50 tsüngda iba linük nung
sepaitemi Khristantem
reshikangshia arur. Tang
atalokba ya asenoki ngudar, iba
ya Khristantem atema osang
tamajung lir," ta ashi.

Open Doors local partner,
Brother Lwin-i, "Sepaitemi
yimsüsüba tetezü, nütsüng
timbai amangba tamangba
yimsü nem tashi tali agütsür.
Tesüiba mapangtem nunga
sepaitemi yimsüsüba sorkari
Buddhist yimsü aser sobaliba
kümzüka aruogo. Tang iba
tatalokba ajanga Arogo mejungi
kongshitsüa akok. Ano maneni
Arogo anema tenokdangbatem
benoktsüa akok, ajisüaka tang
tashi nungbo koma südir
mejangja," ta metetdaktsü.

Myanmar nung Buddhist

nationalism kanga tashi itta lir
aser ibaji ajanga Khristantem
aser tanga tamangba yimsü den
minority tem reshikangshir.
Myanmar nung Buddhist yimsü
amanger nütsüng timba lir, aser
linük nung Khristantembo
'second class citizens' ama
züngshir.

Iba linük nung tamangba
yimsü nung ajemdaker
reshikangshiba ajanga Rohingya
nunger, Muslim nunger aser
Khristantem million aika
kidanger linük- Bangladesh-i
jena aoba sülen tang Cox's
Bazaar refugee camp nung
jenoka lidar.

Tawa Myanmar nung
sepaitemi linük nung tongti lenir,
Aung San Suu Kyi den lenir 20
dak tema apuba sülen Army
senior General, Min Aung
Hlaing-i emergency sangdonga
parnoki küm ka yimsüsütsü
sangdongogo.

Tang Myanmar nung
military channel dak alaka tanga
TV channels meyoker aser
linük tesem ajunga nung banks
shibangogo.

Open Doors partner kati,
"Sepaitemi sorkar atsüngdoka
lenirtem apuba sülen phone aser

internet densema
communication line ajak
shibangtsüogo. Linük telung
nung onoki tongtepratep
mesüteter ajisüaka iba tensa
mita alitsü atema onoki akokba
tashi tajungtiba agi meranga
inyakdar," ta metetdaktsü.

Open Doors local partner,
Brother Lwin-i ashiba agi,
sepaitemi sorkar atsüngdokba
ajanga Open Doors dangi
senotsü teyari aruba lenmang
nokdangtsüa akok.

"Bendanglen nungi Arogo
dangi senotsü teyari yokba onoki
mangutsü, kechiyong bank tem
shibangogo," ta pai ashi.

Alima nung civil war
mapang talangtiba alibaji
Myanmar nung liasü (1948 küm
tenzük). Ibaji ajanga Khristan
nütsüng timba aliba Kachin,
Karen aser Shan state tem
mejungi kongshia liasü.
Myanmar nung telungpurtem
aser sepaitem napronglai
Khristantem reshikangshir.

Coronavirus wara ajanga
linük nung Khristan aika sensak
tia nung aliba mapang ka nung
tang sepaitemi sorkar
atsüngdokba ajanga ano
shisabulu ka bendenloker.

New Delhi,  February 07
(Agencies): India  kübok
Jharkhand nung aliba yimtsüng
court kati Khristan yimsü dangi
meyipba tribal kibongtem dak
süng agi zükang, senchi chiang
aser loktilba nungi sendokang,
ta tuyu.

January 22,  2021 nü
Jharkhand nung Garhwa
district kübok Khala yimdak
Korwa tribal kibong asemi
Khristan yimsü agizüka liasü, ta
osang ka ajanga metetdaktsü.

UCA den jembidang St.
Paul Arogo nung putir,
Augustin Xess-i, "Iba tesem
nungji Khristan yimsü dangi
meyipba osangtem lir, ajisüaka
parnok denomination balala
nungi lir. Item osangji jungjunga
bushisüngdangtsü nüngdak,

kechiyong tamangba yimsü
balala amangertemi ibaji tai
rateta agitsü," ta ashi.

"Onok Catholic Arogoibo
tamangba yimsü meyipdaktsüba
majungshir," ta pai ashi.

Tribal putir kati, iba area
nung Hindu nunger, Sarna tribal
yimsü amangertem, Muslim
nunger  aser Khristantem
tsüngda akhümtsübutepa
tesünep nung lia arur, ajisüaka
tamangba yimsü
meyipdaktsüba osang ka
prokba sülen onoki iba tesem
nung aliba Khrisantem dang
tekümdangtsü metetdaktsüba
den külemi osang tejangja
metetdakjang ta shiogo, ta
metetdaktsü.

"Mapang shia BJP mesüra
Vishwa Hindu Parishad aser

RSS teloktemi iba tesem nung
tamangba yimsü
meyipdaktsüba indang osang
balala proker, ajisüaka item
osangji tai, ta nisung ajaki
meteta lir," ta paisa ashi.

Korwa kin ya India nung
"particularly vulnerable tribal
group" ta official süa
agizükogo. Tesüiba küm ka
tsüngda Korwa tribal kibong 24
bo Khristan yimsü dangi
meyipogo ta osang angazüker.
Korwa oshi ya samatsüsa lir
aser Garhwa district nung
Korwa nunger 6,000 shi dang
kümogo.

Jharkhand nung nütsüng
million 33 nungi Khristan
nütsüngbo million 1.4 lir, aser
Khristantemji timbaka tribal
nisungtem lir.

Jharkhand nung Khristan yimsü agizüker tribal kibongtem dak azük

February 7, Chummukedima A V illage Ao Arogo nung
Moayimti Baptist Arogo nungi sannüker mapa inyaktsü Mr.
Moasünep Tzüdir nem  Rev. C. Walu Walling ajanga nonglokja
sarasademba mapang tangokba noksa.

OLONG PAITEP    # 5717  TELANGZÜBA

ACHIAJEMTSÜ ASER ABENSÜOSHI MELENSHIBA AMA
LIBALIRO ASER TANGATETBA MELENSHIA AOTSÜLA

OJANG LUTEP TELANGZÜBA # 5305

SUNING
TUNGAJBO
ASNGÜYOA
EPI
APMA
JUNTAG
NUGA
AMALII
NGRMENUAA
MTETBILEER

OJANG LUTEP # 5306

SUDOKU  #  5759 TELANGZÜBA #  5758

OLONG PAITEP    # 5718 NAI-A YA METETTER MA?

=========================== (Taruba  adok  nung  onoki  langzütsü)
YASHI ADOK TELANGZÜBA : Both A and B

Q. Koba küm Insolvency and Bankruptcy Board of India tenzük?
A.2016 B.2017 C.2018  D.2019

TAN HOPTA ATEMA - KOMA SÜLA ?

Olong 20 shi nung  February  12, 2021 tashi nung iba telangzüba ya onok dangi (e-mail - tiryimyim@gmail.com) :
(SMS - 9856121232 / 9436072422) : (WhatsApp - 7005723372 / 8729995804) : (tiryimyim.in) ajanga yokang. Telangzübatemji taruba Honibarnü adoktsütsü.

Q. Arogo nem Tsüngremer mapa inyaktsü asoshi peii ajangzüktetba rongsen nungi 10% tenla
agütsüba ama government nema terenlok mapa inyaktsü atema 5% agütsü nunga koma süla ?

FEBRUARY 08 NÜ ASOR TONGTIBANG NISUNG KAR:
* Civil War-era U.S. Gen. William Tecumseh Sherman - 1820
* Pioneer science fiction writer Jules Verne - 1828
* Periodic table yanglusang Russian chemist Dmitri Mendeleev - 1834
* Actor Edith Evans - 1888
* Chester Carlson (inventor of the Xerox copying process) - 1906
* Actor Lana Turner - 1921
* Actor Audrey Meadows - 1922
* Actor Jack Lemmon - 1925
* Actor James Dean - 1931
* Oscar-winning composer/conductor John Williams - 1932
* Television journalist Ted Koppel - 1940
* Actor Nick Nolte - 1941
* Folk singer Tom Rush - 1941
* Comedian Robert Klein - 1942
*  Singer Ron Tyson (The Temptations) -1948
* Actor Brooke Adams - 1949
* Actor Mary Steenburgen - 1953
* Author John Grisham - 1955
* Rock vocalist Vince Neil (Motley Crue) - 1961
* Actor Gary Coleman - 1968
* Actor Seth Green - 1974
* Actor Pooch Hall - 1977
* Comedian Cecily Strong - 1984
* Surfer Bethany Hamilton - 1990
* Actor Kathryn Newton - 1997

LANGTSÜNGLEN :
1. Yipten, 3. Nüja, 4. Sangro, 5. Milen,
7. Tulu, 10. Laza, 11. Aben, 12. Tiyong,
13. Ajizük, 14. Aitsü, 15. Tasa, 16. Aina.

TIPLEN :
2. Bangsemo, 6. Tiptem, 8. Jen,
9. Talila, 11. Aren, 12.Tzübo, 14. Alia,
16. Angati, 17. Odi, 18. Azü,
19. Sünglang.

TIPLEN
1. Nisung jenti - (5)
4. Tsük rudenba - (5)
6. Temzüng tesashi - (5)
8. S _ _ _ i - (3)
9. Nisung telemsa - (3)
10. Anogoshi - (4)
12. Ajanga aor - (4)
13. Tsük rizüngdak - (3)
14. Tebang nungi adokba - (3)
16. Süngdong tatembangtiba - (5)
17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Majinü - (5)

13. Tzüma nung senzüba - (5)

1 2 3 4 5

6 7

8

9 10 11

12 13

14

16 17

ALOKBAR KIBONG NUNG :
Warakla : Tambu, anaprong hopta nungi hopta, khena

maneni mapa mapa dang, tan hopta yabo sen
tera loan agir moja sünera ya.

Alokba : Kwa koma hanür?
Warakla : Yamai hanür ati he, Monday ji shopping aotsü,

Tuesday ji picnic aotsü, Wednesday ji sight
seeing aotsü, Thursday ji kinünger ki sema
aotsü, Fridayji südoksünema mejanga kazütsü
aser Saturday ji ümm...

Alokba : Saturday ji küla court nung amongtsü ati.
Warakla : Waa Tambu kodasür court nung?
Alokba : Yamaji lalushipongabo ni na memesütettsüji

ana balataü atema "Divorce" lawyer ka den
amongtsü ati.

Warakla : OMG Alokba!
Lilir : WhatsApp

mailto:tiryimyim@gmail.com)

Chamoli (Uttarakhand) February 07, 2021: Amongnü Uttarakhand kübok Chamoli district
nung rürjep anenzüka alua Dhauli Ganga ayong nung tzü metsüngba sülen ITBP sepaitemi
Tapovan Tunnel nung kümzükba maparen inyakba noksa nung angur. Iba lendong nung
nisung 150 dak tema sür asütsüa akok ta asadangtetogo.

New Delhi,  February 07
(Agencies): Amongnü
Minister of State for Finance,
Anurag Singh Thakur-i, tarutsü
nung nüngdakra sorkari
marendaki Mahatma Gandhi
National Rural Employment
Guarantee (MGNREGA)
Programme nung sen ta li
indoktsü, ta metetdaktsü.

Union Budget 2021-22 nung
MGNREGA atema sen
tajemba lemzüktsüba atema
Congress party-i sorkar aitsüba
dak sendakba nung Thakur-i,
tang aliba sorkar i Budget
Estimate dang nungi sen timba
indoker, ta ashi.

Tesüiba mapangtem nunga
Narendra Modi-i aniba sorkari
sensakertem aser yimtsüng
nung alirtem ajungkettsütsü
atema  inyakogo, ta pai ashi.

Pai ashiba agi, 2019-20 küm
Budget Estimate sen crore
60,000 liasü saka nüngdak apir
MGNREGA scheme kübok
sen crore 71,001 indok.

Interview ka nung
jembidang Minister-i, tang
financial year nunga sen crore
61,500 aliba nungi crore
1,11,500 kümtsü; aser ibaji
coronavirus wara ajanga
yimtsüngtem nung mapa makai
akümertem nem mapa
agütsütsü nükjidong nung lir, ta

metetdaktsü.
2021-22 küm atema Budget

Estimate nung crore 61,500 lir
saka crore 73,000 tashi
kümtsüogo, ibaji March nung
tembangba financial year tashi
alitsü, ta pai ashi.

"Linük shibangba mapang
nung mapa inyakertem aika
kidangi meyipa ogo. Anungji
yimtsüngtem nung mapa
agütsütsüji tongtibang liasü.
Linük lapokba ajanga mapa
inyakertem mapai meyipa odar,
anungji terabo süngjemtsaüa
akok. Ajisüaka nüngdak dang
süra onoki sen tali indoktsü," ta
pai metetdaktsü.

Linük rongsenkettsüng dak
sendakba nung pai, lenla balala
ajanga linük rongsenkettsüng
tanaben shia arutsü temaitsü
sayur aser  Budget nunga
taruba financial year nung GDP
ainba shilem 14.4 akümtsü
asadangteta lir, ta ashi.

"Onoki takümtem
kümzükogo aser
rongsenkettsüng-a kümzükogo.
First quar ter nung
rongenkettsüng shilem 23.9
ajema liasü saka second
quarter nungbo shilem 7.5 dang
aküm. October  ita  nungi
tenzüka GST saru nungi sen
lakh crore 1 aruogo," ta paisa
shisem.

Nüngdakra sorkari MNREGA nung
sen tali indoktsü: Anurag Thakur

PM Modi-i Uttarakhand CM Rawat den lendong osang metetpela
New Delhi/Chamoli,
February 07 (Agencies):
Amongnü Ato kilonser,
Narendra Modi-i Uttarakhand
kübok Chamoli district nung
rürjep anenzüka aluba ajanga
tzümetsüng lendong atalokba
tensa asadangba den külemi pai
phone ajanga Uttarakhand
Chief Minister, Trivendra Singh
Rawat den lendong osang
metetpelaogo.

Prime Minister's Office
(PMO)-i twitter  a janga,
"Assam nungi Ato kilonser
Narendra Modi-i Uttarakhand
nung tensa asadangogo. Pai

Chief Minister Trivendra Singh
Rawat aser tongti
ketdangsertem den-a iba osang
metetpelaogo. Lendong agi
kongshirtem yaritsü atema
ketdangsertemi akokba tashi
inyakdar," ta metetdaktsü.

Modi-ia twitter  ajanga,
"Uttarakhand nung lendong
atalokba sülen ni iba tensa
maneni mita reprangdar. India-
i Uttarakhand nungiter aser
yangji ajak kümzüka alitsü
atema sarasademtsür. Tongti
ketdangsertem den ni maneni
jembidar aser NDRF team
yokba, kümzükba maparen

inyakba aser teyari agütsüba
osang ni maneni metetpeladar,"
ta metetdaktsü.

Amongnü Chamoli district
kübok Raini yimdak Rishiganga
Power Project anasa rürjep
anenzüka aluba sülen
Dhauliganga ayong nung
ajungbena tzümetsüng. Iba
lendong nung nisung 100 nungi
150 tsüngda süogo ta osang
angazüker.

Uttarkhand chief secretary,
Om Prakash-i, power project
nung inyaker aayanger noklang
aika samar mangur, ta
metetdaktsüogo.

February 07, 2021 nü NCPA Nariman point, Mumbai nung 'Congenital Heart Defect Awareness
Week' dak sendakba nung temelungertemi walkathon nung shilem agiba noksa nung angur.

Office of the
Longjang Senso Mungdang

Dist. Mokokchung, Nagaland
Feb. 07, 2021

Mungdang Ayonger
Longjang Senso Menjendi Nungi Senso Sanger

ajak dangi kum tasen Salem abener. Temzüng nung
aliba ama Sanen Luden-i Feb. 25, 2021 anogo nung
Senso Mungdang akatsü sentong yangluogo. Anungji
Senso ajak Mungdangi arua shilem tajung agitsü
ayongzüker.

Sd-
M. Temjen Jamir
Longjang Senso

Mungdang
President.

Sd/-
Supongsashi

Secretary
Longjang Senso

Mungdang.

New Delhi, February 07, 2021: Amongnü New Delhi nung
aluyimertemi Centre sorkar anema longkak aitba mapang
security sepaitemi Singhu arrtsü anükba noksa nung angur.

Delhi arrtsülen Tikri nung Haryana nungi aluyimer ka soseta asü
New Delhi, February 07
(Agencies): New Delhi
arrtsülen Tikri arrtsü anasa
Haryana kübok Jind nungi
longkak aiter aluyimer ka
Amongnü soseta süogo, ta
police-i metetdaktsü.

Ketdangsertemi ashiba agi,
Haryana nungi aluyimer sangji
süngdong ka nung lisü agi alener
pasasa alenseta asü; arrshi küm
52 aluyimer sang jagi pa soseta
asüba shidi ka zülur tokja liasü.

Amongnü anepdang
tasümang anguba sülen
Bahadurgarh City police station
SHO, Vijay Kumar-i, "Aluyimer,
Karamveer Singh ya Jind nung

aliba yimtsüng ka nungi liasü. Pa
tasümangji Park ka nung aliba
süngdong nung alenseta sür lia
angu. Iba tesemji Tikri arrtsü
nungi kilometer 2 shi pilar lir,"
ta metetdaktsü.

Police-i ashiba agi, pai soseta
asüba shidi ka zülua toktsür
liasü, aser iba shidi nungji yamai
zülua liasü, "Külem adianu
aluyimertem, Modi sorkari
anogo ka nungi ka, ta
atakzüktsür. Aluyimba ozüng
tanaktem ya kodang agientsüar
shingaia memetet."

Hopta ana tejaklena Tikri
arrtsü nung Haryana nungi
aluyimer kati miim mozü jemer

asü. Pa Delhi nung aliba hospital
ka nung treatment tagidak
mapang asü.

December ita nunga Tikri
arrtsü nung aluyimertem
longkak aitba tesem nung
Punjab nungi lawyer kati miim
mozü jemer asü.

Iba jakdang Singhu arrtsülen
aluyimertem longkak aitba
tesem nung Sikh nunger
sayutsüngir, Sant Ram Singh-i
aluyimertem tejashi maremteti
soseta asü.

November ita tatembanglen
nungi aluyimertem meyirjang
aika adenshir aluyimba ozüng
tasen asem anema longkak aiter.

Myanmar nung longkak aiter timba akumer Tenangzüktepba küboki aitdaktsünera

US-i tenokdangba agintsüla: Khamenei
Tehran, Tsüklai/February 7
(Agencies): Alima nung
tashitait linüktem den
nangzüktepba ama nuclear deal
kübok Iran
inyaksangshidaktsünera United
States-i tenokdangba agütsür
aliba ajak agintsüla, ta Iran lenir-
i ashiba state TV sangdong ka
ajanga Deobarnü metetdaktsü.
US tir Joe Biden-i office mapa
belenzükba sülen tang
mezüngbuba pai iba ken o dak
sendakba nung olen ka
lemsatepogo.

"US-i tenangzüktepba
küboki Iran aitdaktsünera,
tenokdangba agütsür aliba ajak
agintsüla, iba sülen onoki ken o
asadangtsü aser nangzükteper
aliba ama inyaksangshitsü," ta
Ayatollah Ali Khamenei-i ashiba
state TV-i metetdaktsü.

Taoba tir Donald Trump-i
2018 küm atomic deal nungi US
atsüngintsü asoshi telemtetba
agia liasü, koba pai ashiba agi
Iran takok tashi nongshitsü
atema lir.

Iba inyakyim nung
telangzüba agüja Iran-i tanem
tanemi tenangzüktepba kübok
parnok indang nuclear program

tajemba kümdaktsütsü yanglur
aliba sülen manidaki aküm. US-
i tenokdangba agütsür alibatem
magin tashi 2015 küm yanglur
aliba nuclear deal-i parnok
tanaben meyipa marutsü, ta
ketdangsürtemi aiben shia
arudar.

Biden-i iba tenangzüktepba
nung denshitsü nangzükaka, pai
Iran-i mezüng nuclear dak
sendakba nung jenjang agir
alibatem agintsü nüngdaker ta
shiogo, aser iba ajanga linük ana
tsüngda obangmepui lir.

Administration tasenba
nongshitsü nükjidong nung Iran-
i, iba ita tatemlen nuclear
inspections nokdangtsü,
weapons-grade level tashi
uranium enrich asütsü aser
military drills tem tali ayongzüka
agitsü amokmerenogo, kong
taoba ita Gulf of Oman nung
cruise missiles dena tendanga
liasü.

"Iba ya Islamic Republic
telemtetba tatembangbuba lir
aser linük nung ketdangser ajaki
agizükogo aser shinga temulung
memelentsü," ta Khamenei-i
ashi. Iran nung lenir-i jembizüka
yokba o ya tatembangbuba lir.

Naypyitaw, Tsüklai/February
07 (Agencies): Taoba hopta
mitkar tashi amshia sorkar
atsüngdokba aija aser election
ajanga shimtetba lenir Aung
San Suu Kyi chiokang ta
takhangba agüja Myanmar
tesem balala nung nisung
meyirijang aika Deobarnü
longkak aita liasü, koba 2007
Saffron Revolution sülen
longkak aitba tulutiba alitsü.

Nüburtemi longkak ait
tenzüker ananübuba nung yimti
tulutiba, Yangon nung longkak
aitertem tula sentsü temerem
agir nisan temerem aser ballon
temerem bener arua liasü, koba
Suu Kyi'er National League for
Democracy Party (NLD)
indang sentsü alitsü.

"Mitkari tashi amshia yimsü
asüba onoki maginer! Onoki
democracy aginer!" ta parnoki
ayimten.

Deobar nikongdang mitkar
lenirtemi internet lapoktsü, koba
taoba Hombarnü mitkar tashi
amshia sorkar atsüngdokba
sülen shibanga liasü.

Yangon kinük ajunga nungi
nüburtem adenshi aser yimti
tiyong nung aliba Sule Pagoda
tsütsüi ao, koba Buddhist monk
temi anir 2007 aser 1988 nung
longkak aitba tesem tiyongtsü
ka liasü.

Parnoki temeyong asem
sayua salute agütsü, koba
mitkar tashi amshia sorkar
atsüngdokba anema longkak
aitba nung temaitsü ka akum.

Yangon nungi north tsütsü
kilometer 350 shi pilar linük
yimtiba, Naypyitaw nung mitkar
lenirtemi osang kecha
sangdonga mali.

Naypyidaw nung longkak
aiter nisung 1,000 shi liasü aser
Yangon kisüng nung nisung
60,000 shi longkak ait, ta UN
nung inyakertemi asadangtet.
Mandalay nunga longkak aitba
osang lir aser nisung million 53
aliba linük nung jila balala nung
longkak aita liasü.

Nüburtemi rongrong
madokdaktsüi longkak ait, saka
southeaster tsütsü Mayawaddy
nung prangbong ola angashi,

kong piloce temi prangbong
bener longkak aiter telok ka
merenshiba video prokshia
liasü.

Arishi küm 75 tain, Suu Kyi-
i ozüng alema bendanglen nungi
walkie-talkie trok bener arua
amshi ta tai tonglokja
asüngdangyatsü atema police
temi pua lir. La indang okatsüri
la ajurutsü memela, ta ashir.

Mitkar temi century
tesadang ka jungnüa yimsü
asüba tembangtsü atema küm
ter dak tema timtema aridang
la ya küm 15 jungnüa kidang
pua ayu aser iba sülen timtem
balala  ajurua 2011 küm
democracy dangi yimtenren
melena liasü.

November 8 election nung
ashikülak mapa inyak, ta aija
army tanishir Min Aung
Hlaing-i mitkar tashi amshia
sorkar atsüngdok. Iba election
nung Suu Kyi'er teloki kanga
junga takok ngutet aser
electoral commission-ibo
election mapang tim masüba
mapa inyaka mali, ta ashir.

ISIL temi tepsetba Yazidi
nunger 104 temang remogo
Baghdad, Tsüklai/February
07 (Agencies): Küm trok
tejakdang ISIL (ISIS) telungpuri
tepsetba Yazidi kin nungi
züngsem 100 dak tema northern
Iraq kübok yimtsüng ka nung
asüpila sentong agir remogo.

Honibarnü Sinjar province
kübok Kocho tesem nung aliba
leperi sepaitemi tasümang
süngten bener ao, kong
mangyimertem adenshia liasü.

United Nations-i
achaayanga item tasümang ya
taoba küm leper nungi tutet aser
nisung jangjatsü atema linük
yimtiba, Baghdad-i yoka liasü.

Iraq indang Martyrs'
Foundation ajanga iba maparen
ya inyak aser kinunger nungi
DNA sample tem agizükba
amshia sür aliba nisung 104
jangjatet.

Leper alitsü südi ta temolung
melemi bilemba tesem 73 nungi
sorkari tesem 16 tuteta lir.

Kocho nung asüpila sentong
nung adener Yazidi nunger asür
ka kinungeri ashiba agi, asür ya
karbo mangutsü. "Item teret ya
karbo mangutsü, kechiaser
tzümetsüng adoka ponger ogo,"
ta Obeid Khalaf-i ashi.

Iraq nung kin tilatem
temeden ajungkettsü asoshi
inyakba lokti tentet, Hammurabi
tenzüksang William Warda-i
ashiba agi, Yazidi nungertem
tang tashi Sinjar nung kidangi
meyipa shilangtsü tsüpor.

"Sorkari refugee camp tem
shibanga nüburtem pei tasoli

bushia aotsü asoshi ajungshitsü
meranger. Saka tensa kanga
majung aser security tensa nung
tamang makateter. NGO ka ama
onoki nüburtem dang sentong
balala ajanga ajungshir," ta
Warda-i osangbener dang ashi.

ISIL temi northern Iraq
kübok tesem kar nung 2014 küm
nungi 2017 küm tashi yimsü süa
aru. Item telok yagi danga
yimsü amangba kin senzüka
metoktsü aser Yazidi kin
samatsütsü merang, shirnok
Muslim aser Khristanpur dang
nungi tamangba yimsü tsütsü
balaka lir aser region nung
tamangba yimsü tsütsü kin
tilatem rongnung ka lir.

Parnoki yimtsüngtem aser
tekülem agiba tesemtem
raksatsü, teburtem khaset, tetsür
aser tanurtem pua bener oa alar
ama amshi.

ISIL kübok mesütetba tanur
aika nem iba telok tesayuba
angazükdaktsü aser parnok ya
tang tashi Syria nung aliba camp
tem nung alir, ta amanger.

Yazidi nunger meyirijang aika
tesem balala nung prokshia lir
aser Sinjar region amokbanga
yimsü asütsü ya Iraq yimten
yimsüsür tsüngta atsüteper.

Iraq northwestern tsütsü
Nineveh province kübok aliba
Sinjar ya Syria anasa lir, saka
yangji tesem timba tazüng lir.

Iraq nung Yazidi kin anema
azüdokshiba ya kin tila
samatsütsü merangba lir, ta
United Nations-i ashir.

Al Jazeera osangbener ka küm 4 tepuokdak lir kidangi meyipa ao
Cairo, Tsüklai/February 7
(Agencies): Qatar indang Al
Jazeera osangbener Mahmoud
Hussein, Egypt nung tepuokdak
ka nung küm pezü lir
Honibarnü kidangiogo, ta AFP
osangbener kati ashi.

Arishi küm 54 tain Egypt
nunger  osangbener ya
Brehostibarnü Cairo tepuokdak
nungi chiokogo, ta security
source ka aser par jala Azzahra
Hussein-i AFP dang ashi.
Ajisüaka southern Cairo nung
police station ka nung bail dak
sendakba nung ken o
metembangi lir.

"Iba mapang mongujungi
tebu süogo; pai mapang
talangka ataogo," ta Hussein
tetsüi lar jabaso tonga maru
tsüngda AFP dang ashi.

Hussein noksa keter aliba
azük ka nung amer la, kinunger

aser parnok pusemertem aikati
meketbanger liasü, shirnoki pa
meyipa aruba benjungtsü
atema tesangwa sentsü balala
tsükloktsü.

Cairo tezülen yimtsüng tila
ka nung kidangertemi tajemtsü
balala lemtsüba den tanurtemi
fireworks tem tsükloka pa
agizük aser kasa mapang nung
nisung aikati pa dak azüittsü
aritepa ao.

Al Jazeera-i pa chioktsü
mepeshia anogoshia campaign
ayongzüka aruogo aser parnoki
ashiba agi, pa kuli magütsüi aser
ken o mangadangi puoka ayu.

Egypt temzüng ozüng kübok
nisung ka küm ana tashi pre-
trial detention nung yutettsü,
saka yimya agi ketdangsürtemi
mapang atsülangtsür.

"Bail dak sendakba
maparen kar sendaka liaka

kübu police sta tion nungi
adokogo, Tsüngrem tenüng
asanger. Tajemzükba tia nung
alir tem ajak nem nüjiso
agüjang," ta par ja la  Aya
Hussein-i tweet asü.

Egypt aser Qatar na tsüngda
tesendaktep yanglushiba sülen
hopta ana lir Hussein chiokogo.
Al Jazeera nung osang balala
sangdongba anema Saudi-i anir
küm asemshi tesendaktep
raksar liasü.

Taoba mapang 2013 küm
Australia nunger Peter Greste
densema Al Jazeera
osangbener asem apuba sülen
linük balalai parnok aitsü.
Parnok ajak 2015 küm chiok.

China aser Turkey na sülen
Egypt ya osangbener timtiba
tepuokdaki yokba linük lir, ta
Committee to Protect
Journalists-i ashi.

Democratic Voice of Burma (DVB) ajanga agütsüba video ka nungi agizükba noksa nung
longkak aitertemi Yangon, Myanmar nung Myanmar lenir Aung San Suu Kyi indang noksa
amer parnok longkak aitba temaitsü temeyong asem sayua jajaba angur. Mitkartemi sorkar
atsüngdokba anema aser Suu Kyi chioktsü takhangba agüja longkak aiter nisung 2,000 shi
Myanmar indang yimti tulutiba nung Deobarnü jaja liasü.

New Delhi, Tsüklai/February
07, 2021 (Agencies): Taoba
mapang metetdaktsüba ama,
India shishilembadak Realme-i
5G support asüba Realme X7
aser Realme X7 Pro sayaogo.
Online sentong ka nung
smartphone anaprongla ya
sayaa liasü aser aruya aliba
hopta nungi tenzüka
shishilembadak smartphone
anaprongla angutsü. Vanilla
Realme X7 nung triple rear
camera aser MediaTek
Dimensity 800U SoC angutsü.
Ano külen,  Pro model nung
Dimensity 1000+ processor aser
tesülen quad camera inokja lir.

2020 September ita, China
nung smartphone anaprongla
mezüng sayaa liasü aser iba
sülen Taiwan aser Thailand
shishilembadak sayaogo.

India nung Vanilla Realme
X7 5G - 6GB + 128GB jenjang
sen 19,999 aser 8GB + 128GB
storage variant jenjang sen
21,999 alitsü. February 12 nü
nungi tenzüka Flipkart aser
Realme store tem ajanga
customer temi iba smartphone
ya Nebula aser Space Silver
sentsü nung angutsü.

Realme X7 Pro yabo single
storage model - 8GB + 128GB
nungang angutsü aser iba
smartphone jenjang sen 29,999
alitsü. Customer temi iba
smartphone ya  Fantasy aser
Mystic Black sentsü nung

angutsü aser February 10 nungi
tenzüka Flipkart aser Realme
store tem ajanga ayoktsü.

Realme-isa India nung
Project X7 initiative mapatong
sangdongogo, kong linük tesem
balala nungi creator tenet agi
Realme X7 Pro phone amshia
anogo tenet atema photography
challenge nung shilem agitsü.
Iba sentong ya February 7 nungi
tenzükogo aser company ajanga
iba sentong indang osang
metetdaktsütsü.

Specifications tsütsü
reprangdangra, Realme X7 Pro
nung 6.55-inch full-HD+
AMOLED display den 120Hz
refresh rate - 240Hz touch
sampling rate aser phone tema
nung Corning Gorilla Glass 5
protection inoka yanglutsüogo.
Iba smartphone nung octa-core
Dimensity 1000+ chipset den
Mali-G77 graphics, 8GB
LPDDR4X RAM aser 128GB
USF 2.1 storage dena lir.
Smartphone yagi dual-SIM
cards (nano) support asür aser
Android 10-based Realme UI
ajanga achaayangtsür. Phone
tesülen, rectangular module ka
nung triple camera angutsü.

Tesülen camera setup nung
64-megapixel primary camera
den f/1.8 aperture, 8-megapixel
ultra-wide-angle camera den f/
2.25 aperture, 2-megapixel
portrait sensor den f/2.4
aperture aser 2-megapixel

macro shooter den f/2.4
aperture inoka yanglutsüogo.
Handset tejaklen,  selfie aser
video calling atema 32-
megapixel camera den f/2.45
aperture angutsü. Tanga feature
tsütsü reprangdangra, Realme
X7 Pro nung 5G, dual-band Wi-
Fi, Bluetooth 5.0, GPS, NFC
aser in-display fingerprint
scanner dena lir. Iba
smartphone nung 4,500mAh
battery den 65W fast charging
inoktsüogo.

Maneni, Vanilla Realme X7
nung 6.4-inch full-HD+
(1,080x2,400 pixels) Super
AMOLED display den 180Hz
touch sampling rate aser 600 nits
peak brightness angutsü. X7
nung MediaTek Dimensity 800U
5G SoC, Mali-G57 MC3 GPU
aser 8GB LPDDR4x RAM
dena lir.  Iba smartphone tesülen
triple camera setup nung 64-
megapixel primary camera den
f/1.8 aperture, 8-megapixel
ultra-wide-angle camera den f/
2.3 aperture aser 2-megapixel
macro shooter den f/2.4
aperture densema lir. Tejaklen,
16-megapixel sensor den f/2.5
lens angutsü.

Connectivity atema, Realme
X7 5G nung  dual-band Wi-Fi,
Bluetooth 5.1, GPS aser in-
display fingerprint sensor
angutsü. Iba smartphone nung
4,310mAh battery aser  50W
fast charging inoktsüogo.

New York, Tsüklai/February
07, 2021 (Agencies): Taruba
DC Films sequel 'Shazam! Fury
of the Gods' nung Superman ama
Henry Cavill-i shilem magitsü.

Shazam indang sequel atema
arishi küm 47 tain Henry Cavill-
i tanaben Superman shilem
agitsü akok ta osang balala
ajanga metetdaktsü yongjia, iba
production den otongdar ajanga
Variety dang ashiba agi, Cavill-
i project tasenba nung shilem
magitsü.

Ajisüaka, director David F.
Sandberg-i ashiba agi, Cavill ya
original 'Shazam' movie nung
shilem agitsü renemer liasü, saka
film tangokba mapang iba
sentong melenadok.

"Maparen balala atema
casting olulu dak sendakba nung

jembitsü bilema mali. Osang ka
tejangja küma ibaji matalok tashi
jembitsü ji tasak. Shazam film
tom ka tashi tangokba mapang,
Cavill anioktsü sentong renemer
liasü. Osang angazüker temibo
iba osang ya shitak asütsü ta
bilem, saka tatemlen iba ya
matalok," ta Twitter ajanga
Sandberg-i lemsatep.

Iba dak sendakba nung
Cavill-ia pa Superman film
tangokba maparen ano matem
lir ta metetdaktsü.

"Osang balala prokshia
jembiba mapang, ni ola madoki
malitsü. Ni Superman shilem ano
metoktsü aser iba project dak
sendakba nung ni teinyaktsü aika
anüngdaka lir. Iba character
indang otsü nung kongshia
yanglutsü asoshi  maparen aika
lir aser comic nung shia aliba
ama, alima dang item otsü
sayutsü asoshi ni temulung agüja
inyakner. Ibaji ni atema kanga
tongtibang. Superman shilem
atema temeden aika agütsütsü
asoshi maparen anüngdaka lir,"
ta Henry-i lemsatep.

India nung Realme X7 aser Realme X7 Pro sayaogo

'Shazam! Fury of the Gods' nung Henry madentsü

26.09.1925  -  25.01.2021

Asü mangyim tako marok ozü kibong dangi arudang nenok kija,
kibong, telok balala ajaki ozü den aria bilema lenmang balala ajak
nung tajungtiba agi yaritepa lemsatepdang ozü khu pungpadakja
süneptsüogo. Ya tebangibo rasa-a meshitetba temeim tulu nenok
ajak dang pelar-a aser Tsüngrem tenüng asanger.

Asen Tematiba Teyanglur Tsüngremi nenok ajak Pa tashikang
kübok anogo aben awabanga maneni moajang ta ozü kibong
tamang sarasadem nung abener.

~ Asür I Wabang Changkiri-er kibong nungi

Tsüklai/February 07, 2021
(Agencies): Spider-Man star
Tom Holland-i ashiba agi, tarutsü
nung British spy James Bond
shilem agitsü jangrar.

Arishi küm 24 tain actor,
shibai Marvel Cinematic

Universe nung Peter Parker/
superhero Spider-Man shilem
agiba ajaki jangjaa lir, par tar
süklep 5' ser inch 6 lir aser Agent
007 role atema par tar ya kanga
dang tatsü lir.

"British nunger ka ama,

lanuwa asüdang nungi ni cinema
kanga sapua reprang aser ni
James Bond shilem agitsü
kangasa jangrar. Ajiasünung, ni
iba role ya agidangner. Suit ka
semerbo ni kanga junga angutsü
aser James Bond aso/ tar tatsü
ka ama niji angutsü," ta Variety
Award Circuit podcast nung
Holland-i ashi.

Actor Tom-i psychological
thriller "The Devil All the Time"
nung tesüsa shilem agiba
nguogo. Iba film ya 2020 küm
September ita Netflix nung
sayaogo.

Spider-Man otsü tasembuba
nung Tom Holland-i shilem
magidang, pai crime drama -
Cherry nung shilem agitsü
terenemba lir. Avengers:
Endgame aser sci-fi action
adventure thriller Chaos
Walking nung shilem agiba
sülen, iba project nung Tom-i
tanaben  Russo Brothers den
longjemtsü.

James Bond shilem agitsü jangrar: Tom Holland

Tenüngsang Agütsür
1. Wb. Zulutemjen Longkumer, Senior Supdt. of State Taxes

Menden nungi Assistant Commissioner of State Taxes
temaba jenjangi atuba,

2. Wb. Imtisunep Longkumer, North East nungi Zonal Joint
Secretary Under Boxing Federation of India, Naga nunger
rongnungi mezüngpur jenjang ngutetba,

3. Rev. Moayanger Jamir, East Dimapur Ao Baptist Arogo
nung Associate Pastor inyaka lia Mepusen Ao Baptist Arogo
Dimapur nung Pastor inyaktsü asoshi shimtetba.

Nenok sempet tajung asoshi Dimapur Akhoya Senso
Telongjem-i konang nüngsang agütsür, maneni nübor tenzüktsü
aser Kibubar wadang asoshi taküm anema aliba moajang ta
sarasademtsür.

"Shisabulu khuret agi shinga
mebendanger."

B I L E M D A N G A N G

ATP Cup: Medvedev-i Russia team takok dangi ani

Deobarnü Yarra Valley Classic asayamung final nung Spain tsür Garbine Muguruza akokba
sülen Australia tsür Ash Party takok marok amer tangokba noksa nung angur. Lai 7-6, 6-4 agi
asaya koka liasü.

Tsüklai/February 7, 2021
(Agencies): Taoba world
heavyweight boxing champion
Leon Spinks, shibai 1978 küm
Muhammad Ali tsükdakja
heavyweight boxing champion
aküm, pa Hokolbarnü süogo,
ta  pa indang publicists-i
metetdaktsü. Pa arishi küm 67
liasü.

Spinks, December ita nungi

Las Vegas nung mozükidang
munga liasü aser küm pongu
cancer den raraba sülen
süogo. Pa asüba mapang
kinungtsü Brenda Spinks pa
tsüngdang liasü, ta Firm PR-i
Las Vegas television station
KVVU dang ashi.

Spinks asaya nungi 26-17
nung anen, kong draw asem
aser knockouts 14 densema lir,

Tsüklai/February 7, 2021
(Agencies): Australian Open
atema renemshiba ATP Cup
nung Deobarnü Melbourne nung
Daniil Medvedev-i, 6-4 6-2 agi
Italy nunger asayar Matteo
Berrettini madak takok ngua
liasü.

Rod Laver Arena nung kija
asaya mezüngbuba nung
Andrey Rublev-i, 6-1 6-2 agi
Fabio Fognini akokba sülen
world number four Medvedev-
i tanabuba asaya ayong ayonga
koka Russia-i asayamung akok.

Mezüngbuba set nung junga
asayaba sülen Medvedev-i
tanabuba set nung tajungba
asayateta 5-1 agi pa tejakdang
aküm aser world number 10
Berrettini amokbanger asaya.
Berrettini-i, match points ana
kümzüka pa indang serve
merakzükdaktsü. Ajisüaka pai
Medvedev menokdangteti
asaya kokdaktsü.

Taoba U.S. Open finalist
Medvedev-i Italy team nem

tenüngsang agütsü, shirnok
taoba kümbo parnok telok nungi
tejakdangi metuteti liasü.

Taküm mezüngbuba Grand
Slam; Australian Open
Hombarnü nungi tenzüktsü,
ajisüaka COVID-19 dak
sendakba nung tetuyuba balala
agütsür aliba ajanga Melbourne
Park nung anogoshia asayar
repranger nisung 30,000 arutsü
melatsü, koba taoba mapang
dang nungi shilem 50 shi agi
tajemba asütsü.

Iba asayamung nung top 10
nung aliba asayar ana densema
aliba team Russia kija liasü, aser
parnoki Japan, Argentina, aser
Germany akokba sülen final
atong. Final asaya nung
Medvedev aser Rublev nati
mezüngbuba asaya ana akokba
sülen player-captain Evgeny
Donskoy aser Aslan Karatsev
na tarep asaya asayatsü
menungdaki aküm.

World number eight Rublev-
i taoba mapang hardcourt nung

asaya asem tashi nung Fognini
mekoki liasü, saka Deobarnü
asaya nung Italy nunger asayar
ya kanga junga koka par team
takok dangi ani.

Pai asayamung tepeyong
nung asaya ka nung danga
tamakok mangu aser set-a ka
dang mekoki liasü. Italy captain
Vincenzo Santopadre-i
asayamenüa final asaya
khenyongi tamajung liasü ta
ashi, ajisüaka hopta tepeyong
parnok asayaba yimya dak
temulung asüba lemsatep.

Berrettini, shiba final tashi
nung khen danga tamakok
mongui liasü pai ashiba agi pa
kanga belemadoker liasü.
"Onok kanga jangradema
asayaogo. Nenoka hopta
tepeyong kanga jangradema
repranger alitsü amanger,
kechiyong nenok arua adenba
ngua onok kanga pelar. Nenok
arua onok ajungmesoba atema
tenüng asangtsü nüngdaker," ta
pai fan tem dang ashi.

Tsüklai/February 7, 2021
(Agencies): Chittagong nung
Kyle Mayers-i out mesüi run
210 yangluba sülen Bangladesh-
i run 395 yanglur aliba menepa
West Indies-i takok nguogo.
Cricket puti otsü nung run
timtiba menepba rongnung iba
ya pongububa asütsü.

Tanü asaya asayar 3 out
asüba den run 110 yanglur lia
tenzük aser asaya tetenzüklen
Mayers aser Bonners nati
timtem kar ajurua liasü. Off-
spinner Mehidy Hasan (3-92)
aser left-arm spinner Taijul
Islam nati ball kanga junga ona
batsmen tem nem timtem
agütsü.

Mayers-i ball 177 nung
mezüngbuba century yanglu.
Asaya nung Mayers-i run
angutsü atema mulungteter
asaya aser kasa mapang nung
Bonner-i takok tashi defend
asütsü meranga asayaa liasü.
Bonner-i ball 242 nung run 79

yanglu, kong pai boundary 10
züka liasü.

Honibarnü Bangladesh-i
tanabuba innings run 223-8 nung
declare asü. Parnok rongnungi
captain Mominul Haque-i pa
indang career nung century
10buba yanglu.

Off-spinner Mehidy Hasan-
i tawa kanga junga asayaa
arudar aser pai maneni junga
asaya asayar 3 out sütsü aser
anogo pezübuba tembangba
tashi nung West Indies puri
asayar 3 out ser run 110 yanglur
liasü aser asaya akoktsü atema
run 285 nüngdakba den draw
asütsü atema anogo tembanga
bat asütsü nüngdaka liasü.

Bangladesh-i mezüngbuba
innings nung run 430 yanglu
aser West Indies pur run 259
dang yanglur ajak out sütsüba
sülen run 171 agi tejakdang ser
tanabuba innings tenzük,
ajisüaka parnoki asayartem out
mesüteti asaya makok.

Mayers teyari nung West
Indies-i Bangladesh kokogo

India nunger nüngtugu tennis asaya tejen Akhtar Ali süogo

Tsüklai/February 7, 2021
(Agencies): Taoba mapang
Davis Cup coach aser India
nunger rongnung tennis asaya
nung ajaki jangjaa alisang
Akhtar Ali Deobarnü süogo. Pa
dak tawa prostate cancer
potetba den temang nung
timtem aika aliba ajanga asü.

Akhtar ya tang India Davis
Cup coach Zeeshan Ali tebu lir
aser pa arishi küm 83buba nung
Kolkata nung süogo.

Akhtar-i, par chir Zeeshan
anitetba dak alia nüngtugu
tennis asayar Leander Paes
nunger amala asayar aika
anitetogo.

Pai coach asüba yimya
ajanga Vijay Amritraj aser
Ramesh Krishnan nunger
ajungmeso.

Akhtar-i, 1958 nungi 1964
küm tsüngda Davis Cup ti nung
asayaogo aser pa lenisüba
kübok India team asayaba den
coach mapa dena inyakogo.

Par kinungertem nungi osang
ka ajanga ashiba agi, hopta ana
tejakdang pa yimti nung mozüki
kati anir ao, kong doctor temi

pa teku nung lump ka aliba aser
prostate cancer dena keta aliba
potettsü. Pa dementia aser
parkinson's disease agi kangshia
liasü.

Pa temang kanga
tashimaitba ajanga doctor temi
cancer therapy kecha magitsü
ajungshi.

Zeeshan, shiba DLTA nung
junior national camp ayongzüka
agia liasü, pa tebu den mapang
tatsüka intokba sülen
Hombarnü linük yimtibai meyipa
arur liasü, saka tebu asüba
osang angazükba sülen pa
tanaben Kolkata-i meyipaogo.

"Ni junior aser India Davis
Cup team coach asüba mapang
Akhtar Ali ya coach tajung ka
liasü. Pai team teti meranga
inyaktsü ajungshi aser parnok
anisüngzüka toktsü. Pai Indian
Tennis atema mapa tajung
inyaktsüogo. Zeeshan aser par
kibong den asükhu lemsateper,"
ta Vijay Amritraj-i tweet asü.

Taoba mapang Davis Cup
nung shilem agisang Somdev
Devvarman-ia pa "passionate
taskmaster" ka liasü ta ashi.

Taoba World Heavyweight Champion Leon Spinks süogo
ajisüaka career  tenzükba
mapang kanga nüngtugu küma
asayaba ama tanaben
masayateti asaya nungi anen.

Spinks-i, 1976 küm
Montreal nung Olympic gold
angu aser iba sülen ita trok lir
arishi küm 23 asüdang pa
professional aküm.

Professional asaya ti sülen
Spinks-i, 1978 küm February
15 nü Las Vegas Hilton nung
Ali tsükdaktsü.

Tena tsüngda round 15
asayaba sülen Spinks-i arishi
küm 36 tain Ali akok. Ali
indang career nung iba asaya
nung dang pai pa indang title
defend mesütet. Kasa mapang
nung Spinks ya Professional
asayar akümba sülen mapa
tatsütiba nung  heavyweight
t it le abenba mezüngbuba
asayar aküm. Pa Professional
kümer ita  13buba nung
champion aküm.

